

Nisam nikakav zločinac
Pred pretresnim vijećem  Okružnog suda u Beogradu – Veće za ratne zločine u sastavu Vinka Beraha Nikićević, predsjednica, te članova vijeća sudija Snežane Nikolić Garotić i Veska Krstajića, u petak, 22. februara 2008., održavanjem glavnog pretresa, počelo je suđenje Iliji Jurišiću, kojeg Tužilaštvo za ratne zločine Republike Srbije tereti da je „učinio krivično delo upotreba nedozvoljenih sredstava borbe iz člna 148. stav 2. u vezi stava 1. Krivičnog zakona SFRJ“.
Odmah nakon proceduralnog otvaranje glavne rasprave, advokat Đorđe Dozet se obratio predsjedavajućoj sudskog vijeća Vinki Beraha Nikičević sa molbom  da se okrivljenom Jurišiću dozvoli da zajedno sa svim učesnicima u postupku sjedi u dijelu prostorije, a ne iza sigurnosnih rešetaka.

-Meni kao čovjeku smeta ta činjenica, nadam se, gospođo predsjedavajuća, da to smeta i vama, naglasio je Dozet.

Predsjedavajuća sudskog vijeća se složila sa tom konstatacijom, ali je naglasila da ona mora poštovati proceduru i da će predložiti uklanjanje rešetke, koja osumnjičenog odvaja od  vijeća, odbrane i zastuponika optužbe.

Potom je uslijedilo čitanje optužnice od strane zamjenika Tužioca za ratne zločine, Nebojše Markovića. U optužnici se naglašava da je Ilija Jurišić  „neposredbno izdao naredbu za napad na kolonu JNA i tako upotrebio nedozvoljen način borbe zabranjen po međunarodnom pravu, na taj način što je smišljeno i po unapred, od strane Kriznog štaba Predsedništva SO-e Tuzla, pripremljenom perfidnom planu za napad, oko 19,00 časova navedenog dana, u vremenu dok je obavljao komandnu dužnost – dežurnog starešine u „Operativnom štabu“ Centra javne bezbednosti Tuzle, nakon prijema naredbe od pretpostavljenog starešine Mehmeda (Meše) Bajrića – načelnika Stanice javne bezbednosti Tuzla, putem radio-veze svim pripadnicima Teritorijalne odbrane, Patriotske lige i Službi javne bezbjednosti Tuzla, koji su po pripremljenom planu bili raspoređeni u borbenoj gotvosti za napad na položajima u obližnjim zgradama, ulicama i uređenim zaklonima na pravcu kretanja marševske kolone JNA, izdao naredbu za otvaranje vatre iz svog raspoloživog oružja po središnjem delu kolone u trenutku dok je ista mirno, poštujući Odluku Predsedništva BiH i postignuti sporazum, prolazila kroz Skojevsku ulicu i raskrsnicu Brčanska Malta, a na osnovu koje naredbe su raspoređeni snajperisti prvo pucali i ubijali vozače vojnih vozila...“
Iznoseći svoje odbranu Ilija Jurišić je u cijelosti odbacio navode optužnice:

-Gospođo predsedavajuća, ja nisam ratni zločinac, ja nisam nikakav kriminalac, ja u svom životu znam samo za pohvale, ja čak nemam ni ukor razrednog starješine. U tim tragičnim trenucima ja sam samo prenio naredbu pretpostavljenog starješine, nisam se ogriješio ni o kakav zakon, jer sam se u svojstvu dežurng zatekao uz radio-stanicu preko koje su stizale alarmante vijesti sa terena. Upozorenja da vojnici pucaju po zgradama, pa nedugo zatim  da pucaju po građanima i policiji odjekivala su na radio stanici i čuo ih je moj pretpostavljeni starješina koji je i izdao naredbu „Na vatru odgovori vatrom“. Ja suosjećam sa svim žrtvama na Brčanskoj Malti i u ovom trenutku izražavam svoje duboko poštovanje. Ponavljam, ja nisam učinio ništa nezakonito, ponašao sam se u skladu da zakonom i pravilma policije.

Postavljajući brojna putanja članovi sudskog vijeća su pokušali dokazati Jurišićevu komandu odgovornost, što je on odlučno odbio ponavljajući da kao rezervni starješina nije bio član nikakvog štaba, niti je imao komandu odgovornost.

U jedndom trenutku advokat Stevana Protića je zamolio predsjedavajuću sudskog vijeća da Jurišiću ne postavlja pitanja koja izlaze iz okvire optužnice. Na incijativu advokata u sudski spis je proložena precizna karta dijela Tuzle na kojoj je Ilija Jurišić svojom rukom označio lokalitete zgrade MUP-a i raskrsnice Brčanska Malta. Tom prilikm Jurišić je naglasio:

-Od mjesta gdje sam dežurao do Brčanske Malte je više od kilometar i ja nisam nikako mogao vidjeti niti znati šta se na toj raskrsnici događa.

U spis su uvrštena i tri DVD-a sa snimcima TV STUDIJA FS-3, koje je kao i kartu obezbijedila Fondacija Istina Pravda Pomirenje, na kojima su zabilježeni izlazak vojne kolone iz Tuzle i početak pucnjave, ali i snimak nastao istog trenutka u nivou raskrsnice i na kome se jasno vidi da li su pripadnici JNA nenauružani, ali i to je su li pripadnici policije, koji su imali zadatak da obezbijede miran izlazak kolone, u borbenoj gotovosti, kako tvrdi Tužilaštvo.
Advokati su kazali da nemaju primjedbe na svjedoke koje je predložilo Tužilaštvo, ali su zbog racionalnosti cijelog postupka, s obzirom na Jurišićevo zdravstveno stanje, predložili da se većina svjedočenja iz istrage pročitaju pred Sudom, a da se na saslušanje pozovu samo oni svjedoci koji na bilo koji način spominju Iliju Jurišića. Odluku o tome Sud će donijeti naknadno.

Prijedlogu branilaca, da sudsko vijeće donese rješenje koje bi Iliji Jurišiću omogučilo odbranu sa slobode, usprotivio se zastupnik otužnice  pa je sudsko vijeće taj zahtjev odbacilo, a novi pretresi su zakazani za 28. i 31. mart 2008. godine.


Glavnu raspravu u ovom predmetu pratio je veliki broj novinara iz BiH i Srbije, bio je prisutan predstavnik Ambasade BiH u Beogradu  Mitar Pavić, predstavnik ombudsmena BiH Vitomira Popovića, a svoje monitore, osim Fondacije Istina Pravda pomirenje, imali su Fond za humanitarno pravo iz Beograda i Komitet pravnika za ljudska prava Republike Srbije.
